
Брондау —мейманханадағы номерлерге  және жергілікті жерге алдын-ала тапсырыс беру. Номерлерді брондау қызметімен бөлім менеджерлері немесе қабылдау қызметі және орналастыру бөлімі айналысады. Яғни осы бөлімшелерге қонақтардан брондау туралы сұраныстар  түсіп отырады. Менеджер қонақтардың өтінішін формалды түрде қарап, сонымен қатар қонақ үйдегі бос орындар санын білуі керек. Мейманхананың  барлық қызметін, өтетін іс – шараларын, алдағы уақытта бос болатын орындардың санын анық білуге міндетті.

Мейманханаға келу жағдайы маусымға, берілген ауданның белсенділігіне, экономикалық және саяси ситуациялық жағдайға байланысты.Осыған ораймаусымдық уақытта мейманханада екі еселенген брондау жасалынуы мүмкін.

Екі еселенген брондау – бұл қонақ үйде болашақта босайтын орындар туралы  бір уақытқа бірдей екі қонаққа орын брондау. Мұндай жолды таңдай отырып қонақ үй үлкен тәуекелге барады. Егер екі қонақ бірдей келген уақытта қалай болады? Сол екі адамның біреуі басқа уақытқа бронь жасатуы мүмкін. Бұл жағдайда тәуекел ақталады. Ал егер қонақтардың екеуіде бір уақытта қонақ үйге келген жағдайда, орынды бірінші болып келген қонақ алады. Ал екінші қонақты қанағаттандыру мақсатында менеджерлер алдын ала жоспар жасап қояды, яғни келесі бір қонақ үйге немесе жалға алынған үйге орналастырады. Мұндай жағдайлардың алдын алу үшін алдын – ала сұрастырып барып жасайды[1].
Отельде қонақтарға қызмет көрсетуде тұйықталған технологиялық  циклды жүзеге асыруда негізінен келесідей қызметтер қарастырылған: брондау; қызмет көрсету; қабылдау және орналастыру; нөмірлік қорды пайдалану; қауіпсіздік. Бұл дегеніміз мейманханада тек қана бес қызмет бар деген сөз емес(1- сур).
Жоғарғы дәрежелі мейманханаларда тағыда басқа әртүрлі инженерлік-технологиялық қызметтер, маркетинг және жарнама қызметі, қаржылық, қаржылық-экономикалық әкімшіліктік, бухгалтерлік және басқада қызметтер болады. Барлық мейманханалық қызметтер байланысты және байланысты емес болып бөлінеді.
Мейманхана қызметтеріне, кейбір қызметкерлер қонақтармен тікелей араласады, брондау қызметіне қызмет көрсету, орналастыру және қабылдау қызметі, тағы да номерлерді  пайдалану қызметі жатады. Байланысты емес қызмет көрсету түрлеріне: қаржылық, қаржылық-экономикалық, бухгалгерлік, инженерлік-технологиялық және басқалары кіреді.

Сурет 1 Қонақтарға қызмет көрсетудің технологиялық айналымы [2]
Мейманханадағы технологиялық процесстер сипатына қарай бірнеше түрге бөлінеді:дара, типтік және топтық [3].Мейманхана қызметкерлерінің ішінде кеңінен танымалыбайланыс қызметкерлері. Олар төрт негізгі түрге бөлінеді:

1) «Салқын қанды»- қонақтардың тапсырысына және көмек сұрағанда жай жауап қайтаратын, қонақтарды күтіп алғанда қызығушылық бастамасын танытпайтын,сирек күлетін және қонақтармен байланыс қызметін ұйымдастыра алмайтын қызметкер;
2) «Гастрофабрика» - қонақтарға конвейерлік қызмет көрсету технологиясын ұсынатын, жылдам және көп қызмет көрсетуге ұмтылуда қонақтардың тілегін  және ұсыныстарын есептемейтін қызметкер;
3) «Достық хаос» - оған әдептілік,сыпайылық, биязылықтән, дегенмен қонақтарды күтуде және қызмет көрсетуде  қасиеттері байқалмайтын қызметкер;
4) «Кәсіпқойлар»- қонақтарды күтіп алуда жоғары деңгейде қызмет көрсететін және жоғары қасиеттерге ие қызметкер. 

Брондаудың алдында белгілі бір жерге орналасуда қонақ қандай отельде тоқтау керектігін таңдайды. Бұл таңдау көптеген факторларға байланысты болып келеді: алдыңғы тәжірибе, жарнама, таныстардың ұсыныстары, қонақ үйдің орналасу жері, қонақ үйдің атауы немесе оның иесі, басқарушысы туралы ақпараттар негізі. Сонымен қатар қонақтың таңдауына агенттің брондау бойынша өз кәсіпорнын және бағасын дұрыс ұсына білуі әсер етеді. Әңгімелесу кезіндегі агенттің даусының жағымды болуы, қызметкердің кәсібилігі және білімі қонақтың белгілі бір қонақ үйде тоқтау шешіміне зор әсер етеді.
Брондау бойынша менеджер орналастыру кезіндегі сұрақтарға  тез және ұқыпты жауап бере алуы тиіс. Брондау ақпараттарын дұрыс пайдалана алу – нарықтағы  мейманхана жемісінің кепілі болып табылады.  Егер брондау жайлы ақпараттар қабылданса, сол кезден бастап қонаққа қызмет көрсету үшін брондау  картасы ашылады. Қабылдау және орналастырудың тіркеуден бұрынғы қызметіне бөлмені таңдау және оны дайындау ол базадағы ақпараттар арқылы алынып реттеліп отыруы тиіс. Қабылдау және орналастыру қызметі үшін брондау кезіндегі алынған ақпараттар маңызды ақпараттардың бірі болып табылады.

Брондау қызметтері жоғары категориялы отельдерде немесе ірі орналастыру кәсіпорындарында жүзеге асады.Брондаудың негізгі атқаратын қызметіне тапсырыстарды қабылдау және оны өңдеу, сонымен қатар қажетті құжаттарды құрастыру (келу кестесі және нөмірлік қордың қозғалыс картасы) жатады[4].
Дүниежүзінде мейманхананы және отельдерді брондаудың жақсы дамыған белгілі жүйелері бар. Олардың қатарына Amadeus, Galileo және Fidelioжүйелері жатады. Қазақстан елінде де мейманхананы брондауда Amadeus, Gabriel, Сирена  жүйелері енгізілген. Қазіргі таңда осы бағдарлама аясында мамандарды дайындау бағдарламалары іске асырылуда.
Қазақстан Респуликасында мейманханада қызмет көрсету ережесіне сәйкес бронь үшін төлем көрсетілмеген. Оны мейманхана әкімшілігі енгізеді.  Әдетте, жеке туристтерден бөлменің орны мен тарифінен 50% алынады.  Туристтік топтар үшін брондау, қонақ үйде тұру, басқа қызметтер үшін жеңілдіктер қарастырылған. Жеңілдік көлемі туристік топтар санына және мейманханада тұрақтау уақытына байланысты анықталады. Орташа есеппен туристік топтар үшін орынға брондау  мейманхана тарифінен 30-35% алынады.
Қорыта айтқанда мейманханада брондау жұмыстарын дұрыс ұйымдастыра білу мейманхана қызметкерлерінің жоғары біліктілігіне тікелей байланысты. Сондықтан да қонақтарға жоғары деңгейде сапалы қызмет көрсетіп, қонақтармен дұрыс қарым-қатынас жасаған жағдайда ғана мейманхана бизнесі өзінің қарқынды дамуын жалғастырады деп сенеміз.

